
ᖃᐅᔨᓴᐃᓂᒻᒧᑦ ᐱᓕᕆᔭᒧᑦ ᐅᓂᒃᑳᑦ  
 
ᖃᐅᔨᓴᐃᓂᐅᑉ ᐊᑎᖓ:  ᐃᑦᑕᓐᓂᓴᒥᑦ ᑕᕆᐅᑉ ᖃᓄᐃᑦᑑᓂᕕᓂᖓᓂᒃ ᑕᑯᔅᓴᕈᐃᓇᓱᓐᓂᖅ ᐅᔭᕋᖏᓐᓂᒃ ᓴᓂᑭᓗᐊᑉ 
ᕿᑭᖅᑕᖏᓂᑦ, ᓄᓇᕘᒥᑦ  
 
ᖃᐅᔨᓴᖅᑎᖓ: ᑲᒥᐅᓪ ᐸᐅᑎᓐ 
ᖃᐅᔨᓴᖅᑎᐅᑉ ᑎᒥᖁᑎᖓ: ᒫᓂᑐᕝᕙᐅᑉ ᓯᓚᑦᑐᖅᓴᕝᕕᔾᔪᐊᖓ 
ᖃᐅᔨᓴᕝᕕᐅᑉ ᓄᓇᖓ: ᓴᓂᑭᓗᐊᑉ ᕿᑭᖅᑕᖏᑦ 
ᖃᖓᒃᑰᓐᓂᖓ: ᐊᒡᒐᓯ 16-ᒥᑦ ᓯᑎᐱᕆ 1-ᒧᑦ, 2010  
 
ᖃᐅᔨᓴᐃᓂᐅᑉ ᐱᔾᔪᑎᒋᔭᖏᑦ: 
ᐱᔾᔪᑎᖓ ᖃᐅᔨᓴᐃᓂᐅᑉ ᕿᒥᕐᕈᔭᐅᓂᔅᓴᖏᑦ ᐅᔭᕋᖏᑦ ᓇᑭᓐᖔᖅᓯᒪᓂᖏᓪᓗ ᓴᓂᑭᓗᐊᑉ ᕿᑭᖅᑕᖏᑕ ᐅᔭᕋᖏᑦ.  
ᑕᐃᒪᑦᑐᓐᓇᖁᓪᓗᑕ, ᖃᐅᔨᓴᕈᒪᔭᕗᑦ ᐊᔾᔨᒌᓐᖏᑦᑐᑦ ᐅᔭᕋᕈᓐᓂᑯᑦ (ᓯᐅᕋᕕᓃᑦ ᐊᒻᒪ ᒪᕐᕋᕕᓃᑦ (ᕿᖅᑯᐊ)), ᐊᒻᒪᓗ 
ᖃᓄᑎᒋ ᐊᑦᑐᐊᓂᖃᒻᒪᖔᖏᑕ ᖃᐅᔨᓴᖅᑕᐅᓗᑎᒃ. ᐃᓱᖓᒍᑦ ᖃᐅᔨᓴᐃᓂᐅᑉ, ᑐᑭᓯᔪᒪᕗᒍᑦ ᖃᓄᐃᓕᖓᓂᕕᓂᖓᑕ 
ᐃᑦᑕᓐᓂᑦᑐᒥᑦ ᑕᕆᐅᑉ ᐃᓕᖅᑯᓯᖏᑕ ᐱᓗᐊᖅᑐᒥᒃ ᖃᓄᖅ ᐅᔭᕋᖏᑦ ᓴᓂᑭᓗᐊᑉ ᕿᑭᖅᑕᖏᑕ ᓴᖅᑭᓐᓂᑰᒻᒪᖔᑕ, 
ᐃᒻᒪᖄ 2 ᐱᓕᐊᓐ ᐊᕐᕌᒍᐃᑦ ᓯᕗᓂᑦᑎᓐᓂᑦ. ᑖᒃᑯᐊ ᐊᕝᕗᓇᓐᓂᐊᖅᑕᕗᑦ ᐅᔭᕋᐃᑦ ᖃᐅᔨᓴᒐᔅᓴᑦ ᐅᒥᐊᒃᑯᑦ ᐅᐸᒍᑎᓗᑕ 
ᐊᒻᒪᓗ ᐱᓱᑲᑕᓪᓗᑕ, ᐊᔪᓐᓇᖏᑦᑕᕌᖓᑦ ᑎᓴᒪᓕᒻᒧᑦ ᓇᕈᕙᓪᓗᑕ. ᓄᓇᓕᓐᓂᑦ ᐊᐅᓪᓚᐅᔾᔨᔨᒥᒃ ᐱᓕᕆᔨᖃᓪᓗᑕ 
ᐃᑲᔪᓐᓂᐊᖅᑐᒥᒃ ᓇᕈᓂᑦᑎᓐᓄᑦ, ᐊᐅᓪᓚᕈᔾᔨᓗᓂ ᐊᒻᒪᑦᑕᐅᖅ ᓇᓂᓕᕆᔨᒋᓗᑎᒍᑦ. ᓴᓂᑭᓗᐊᒻᒥᑦ ᑐᓐᖓᕕᖃᓪᓗᑕ 
ᖃᐅᔨᓴᐃᓂᐊᖅᑐᒍᑦ ᓄᓇᐃᓐᓇᐅᖏᑦᑐᒥᒃ.  
 
ᖃᐅᔨᓴᐃᓂᕗᑦ: 
ᖃᐅᔨᓴᐃᓂᕗᑦ ᐱᔭᕆᐊᑐᓐᖏᑦᑐᑦ; ᒥᑭᑦᑐᓂᒃ (ᐊᒡᒐᓪᓗᐊᑐᑦ) ᐊᕝᕗᓐᓂᐊᖅᑐᒍᑦ ᐊᑐᓪᓗᑕ ᐅᔭᕋᒧᑦ ᑲᐅᑕᐅᔭᒥᒃ. ᑖᒃᑯᐊ 
ᐅᔭᕋᑦ ᖃᐅᔨᓴᖅᑕᐅᓂᐊᖅᖢᑎᒃ ᒫᓂᑐᕝᕙᐅᑉ ᓯᓚᑦᑐᖅᓴᕝᕕᔾᔪᐊᖓᓂᑦ, ᐃᓕᖅᑯᓯᖏᑦ ᖃᐅᔨᓴᓪᓗᑎᒍᑦ, ᐊᒻᒪᓗ 
ᖃᓄᐃᑦᑐᓂᒃ ᐅᔭᕋᕈᕈᑎᓂᒃ ᐅᐃᒍᓂᖃᒻᒪᖔᑕ. ᑖᒃᑯᐊ ᓴᖅᑭᑎᖅᑐᑦ ᑐᑭᓯᕚᓪᓕᖅᑎᑦᑎᓂᐊᖅᑐᑦ ᐃᑦᑕᓐᓂᑦᑐᒥᒃ ᑕᕆᐅᑉ 
ᐃᒪᖓ ᖃᓄᐃᑦᑑᓂᕕᓂᖓᓐᓂᒃ ᐅᔭᕋᕈᓯᒋᐊᖅᑎᓪᓗᒋᑦ ᐅᓪᓗᒥ ᐅᔭᕋᖏᑦ. ᓂᕈᐊᖅᑕᐅᓂᑯ ᓴᓂᑭᓗᐊᑉ ᕿᑭᖅᑕᖏᑦ 
ᖃᐅᔨᓴᐃᓂᒻᒧᑦ ᐱᓪᓗᒋᑦ ᐅᔭᕋᖏᑦ ᓴᖅᑭᓐᓂᑰᒻᒪᑕ ᓄᓇᕐᔪᐊᑉ ᐊᑐᖅᐸᓪᓕᐊᔭᖏᑦ ᑐᑭᓯᓇᕈᒥᓇᖅᑎᓪᓗᒍ - ᑲᓇᑕᐅᑉ 
ᓄᓇᖃᑎᖏᑦ ᑲᑎᖅᓱᓯᒋᐊᖅᑎᓪᓗᒋᑦ ᐅᓪᓗᒥ ᑲᓇᑕᐅᑉ ᐅᔭᕋᖁᑎᖏᓐᓂᒃ ᑕᐃᒍᖅᑕᐅᓲᑦ ᓴᖅᑭᓕᖅᑎᓪᓗᒋᑦ, ᑕᐃᔅᓱᒪᓂ 
ᑕᕆᐅ ᐊᓯᔾᔨᖅᐸᓪᓕᐊᓪᓚᕆᓕᓚᐅᒻᒪᑦ ᐃᒪᖓ. ᑐᑭᓯᓇᓱᐊᕈᒪᔭᕗᑦ ᖃᓄᐃᑦᑑᓂᕕᓂᖓ ᖃᓄᓪᓗ ᐊᓯᔾᔨᑉᐸᓪᓕᐊᓂᖓ 
ᐊᐅᓚᓂᖃᓐᓂᒻᒪᖔᑦ ᓴᓂᑭᓗᐊᑉ ᐅᔭᕋᖏᑦ ᖃᐅᔨᓴᓪᓗᑎᒍᑦ.  
 
ᓴᖅᑭᑦᑐᑦ ᐅᓂᒃᑳᕆᔭᐅᓂᖓᓗ: 
ᐅᔭᕋᓂᒃ ᖃᐅᔨᓴᐃᓂᕗᑦ ᓴᖅᑭᑕᖏᑦ ᑎᑎᕋᐅᓯᐅᓂᐊᖅᑐᑦ ᓘᒃᑖᓐᖑᕈᑎᔅᓴᓄᑦ ᐅᖃᓕᒫᒐᓄᑦ ᐅᔭᕋᓕᕆᔪᓐᖑᕋᓱᓪᓗᓂ 
ᒥᔅ. ᐸᐅᑎᓐ, ᐊᒻᓯᒪᑦᑕᐅᖅ ᐊᑕᐅᓯᒻᒥᒃ ᐅᓂᒃᑳᓕᐊᒥᒃ ᑕᑯᔅᓴᕈᐃᓪᓗᐊᖅᖢᓂ ᖃᐅᔨᓴᖅᑎᒃᑯᑦ ᐅᖃᓕᒫᒐᖁᑎᖏᒍᑦ. 
ᖃᐅᔨᓴᕈᑎᑦᑕ ᓴᖅᑭᑕᖏᑦ ᐊᑐᐃᓐᓇᐅᓂᐊᖅᑐᑦ ᓄᓇᓕᓐᓄᑦ ᐊᖅᑯᑎᒋᓗᑎᒍᑦ ᓇᐃᑦᑐᑦ ᐅᓂᒃᑳᓕᐊᑎᒍᑦ ᓴᖅᑭᑦᑐᓂᒃ, 
ᐊᒻᒪᓗ ᖃᕆᓴᐅᔭᒃᑯᑦ ᕿᒥᕐᕈᔭᔅᓴᐅᓗᑎᒃ, ᐊᔾᔨᓕᐅᖅᑕᐅᓂᑯᑦ ᕿᒥᕐᕈᔭᔅᓴᓪᓗ ᐊᑐᓐᓂᐊᖅᑕᕗᑦ ᐃᑲᔪᐃᓗᑎᓪᓗ 
ᐅᓂᒃᑳᓐᓂᒻᒥᒃ ᖃᐅᔨᓴᒐᑦᑎᓐᓂᒃ. ᑖᒃᑯᐊ ᓴᖅᑭᓐᓂᑯᑦ ᐅᔭᕋᖏᑦ ᖃᓄᐃᓕᖓᓂᖏᑦ ᐊᑑᑎᖃᓪᓚᕆᑦᑐᑦ ᓴᓂᑭᓗᐊᑉ 
ᕿᑭᖅᑕᖏᑕ ᑐᑭᓯᔪᒥᓇᖅᖢᑎᓪᓗ ᑕᒪᐃᓐᓄᑦ ᖃᐅᔨᓴᖅᑎᐅᔪᓄᑦ, ᐊᒻᒪᑦᑕᐅᖅ ᓄᓇᓕᐅᔪᓄᑦ, ᓄᓇᕐᔪᐊᑉ ᐊᐅᓚᓂᖓᒍᑦ 
ᑕᑯᔅᓇᕈᓐᓂᑯᐃᑦ. ᓄᓇᓕᓐᓂᑦ ᐊᐱᖅᑯᑎᔅᓴᖃᖅᑐᖃᕈᓂ ᑐᑭᓯᒋᐊᖅᑎᑦᑎᔪᓐᓇᖅᑐᒍᑦ, ᐅᕝᕙᓗ ᓄᓇᕘᑉ 
ᐅᔨᓴᖅᑐᓕᕆᔨᖏᑕ ᑎᒥᖓᒍᑦ, ᐱᓕᕆᐊᑦᑕ ᐃᓗᓕᖏᓐᓄᑦ. ᐃᑉᐱᒋᔭᑦᑎᒍᑦ ᐅᔭᕋᕈᓐᓂᑯᖏᑕ ᓴᖅᑭᓐᓂᕕᓂᖏᑦ 
ᑑᑎᖃᓪᓚᕆᑦᑐᑦ ᓴᓂᑭᓗᐊᑉ ᕿᑭᖅᑕᖏᑕ ᐅᔭᕋᖁᑎᖏᑦ ᐅᓂᒃᑳᕆᔭᐅᔭᕆᐊᓕᑦ ᐅᖃᐅᓯᖃᑦᑕᓪᓗᑎᓪᓗ ᓯᕗᓂᑦᑎᓐᓂ.  

